
தே³வ்யுவாச ।
ஜந்மகோடிஸஹஸ்ராணி ஜந்மகோடிஶதாநி ச ।
ஶோதி⁴தஸ்த்வம் ஜக³ந்நாத² மயா ப்ராணநசிந்தயா ॥ 39॥
அர்த்³தா⁴ங்க³ஸம்ஸ்த²யா வாபி த்வத்³வக்த்ரத்⁴யாநகாம்யயா ।
ததா²பி தே ஜக³ந்நாத² நாந்தோ லப்³த்⁴வோ மஹேஶ்வர ॥ 1.3.40॥
அநந்தரூபிணே துப்⁴யம் தே³வதே³வ நமோऽஸ்து தே ।
நமோ வேத³ரஹஸ்யாய நமோ வேதை:³ஸ்துதாய ச ॥ 41॥
ஶ்மஶாநரதிநித்யாய நமோ க³க³நசாரிணே ।
ஜ்யேஷ்ட²ஸாமரஹஸ்யாய ஶதருத்³ரப்ரியாய ச ॥ 42॥
நமோ வ்ரு’ஷக்ரு’தாங்காய யஜுர்வேத³த⁴ராய ச ।
ப்³ரஹ்மாண்ட³கோடிஸம்லக்³நமாலிநே க³க³நாத்மநே ॥ 43॥
மணிசித்ரிதகந்தா³ய நம:ஸர்வார்த²ஸித்³த⁴யே ।
நமோ வேத³ஸ்வரூபாய த்³விஜஸித்³தி⁴ப்ரியாய ச ॥ 44॥
பும்ஸ்த்ரீவிகாரரூபாய நமஶ்சந்த்³ரார்த்³த⁴தா⁴ரிணே ।
நமோऽக்³நயே ஸஹோமாய ஆதி³த்யவருணாய ச ॥ 45॥
ப்ரு’தி²வ்யை சாந்தரிக்ஷாய வாயவே தீ³க்ஷிதாய ச ।
ஸம்யோகா³ய வியோகா³ய தா⁴த்ரே கர்த்ரேऽபஹாரிணே ॥ 46॥
ப்ரதீ³ப்தஶூலஹஸ்தாய ப்³ரஹ்மத³ண்ட³த⁴ராய ச ।
நம: பதீநாம் பதயே மஹதாம் பதயே நம:॥ 47॥
நம: காலாக்³நிருத்³ராய ஸப்தலோகநிவாஸிநே ।
த்வம் க³தி:ஸர்வபூ⁴தாநாம் பூ⁴தாநாம் பதயே நம:॥ 48॥
நமஸ்தே ப⁴க³வந் ருத்³ர நமஸ்தே ப⁴க³வஞ்சி²வ ।
நமஸ்தே பரத: ஶ்ரேஷ்ட² நமஸ்தே பரத: பர ॥ 49॥

ஜிஹ்வாசாபல்யபா⁴வேந கே²தி³தோऽஸி மயா ப்ரபோ⁴ ।
தத்க்ஷந்தவ்யம் மஹேஶாந ஜ்ஞாநதி³வ்ய நமோऽஸ்து தே ॥ 1.3.50॥
இதிஶ்ரீஸ்கந்த³புராணே ப்ரபா⁴ஸக²ண்டே³ப்ரபா⁴ஸக்ஷேத்ரமாஹாத்ம்யே த்ரு’தீயாத்⁴யாயாந்தர்க³தம்

தே³வீக்ரு’தம் ஶிவஸ்தோத்ரம் ஸமாப்தம் ।
ஸ்கந்த³புராண । ப்ரபா⁴ஸக²ண்ட³ । அத்⁴யாய 3/41-50॥

